II-Qorti tal-Gustizzja tal-Unjoni Ewropea
STQARRIJA GHALL-ISTAMPA Nru 50/17
il-Lussemburgu, 11 ta’ Mejju 2017

Konkluzjonijiet tal-Avukat Generali fil-Kawza C-434/15
Stampa u Informazzjoni Asociacion Profesional Elite Taxi vs Uber Systems Spain, SL

Skont I-Avukat Generali Szpunar, il-pjattaforma elettronika Uber, filwaqt li hija
kuncett innovattiv, taga’ fil-gasam tat-trasport, ghalkemm Uber tista’ tigi obbligata
jkollha I-licenzji u I-awtorizzazzjonijiet mitluba mid-dritt nazzjonali

Uber ma tibbenefikax fil-fatt mill-principju ta’ liberta li jigu pprovduti servizzi ggarantit mid-dritt tal-
Unjoni ghas-servizzi tas-socjeta tal-informazzjoni

Uber hija pjattaforma elettronika li tippermetti, bl-ghajnuna ta’ smartphone mghammar bl-
applikazzjoni korrispondenti, li ji§i ordnat servizz ta’ trasport urban fil-bliet li fihom jigi pprovdut. L-
applikazzjoni taghraf il-post fejn jinsab l-utent u ssib ix-xufiera disponibbli fil-qrib. Meta xufier
jaccetta l-vjagg, l-applikazzjoni tinforma b’dan lill-utent billi turi I-profil tax-xufier kif ukoll stima tal-
prezz tar-rotta lejn id-destinazzjoni indikata mill-utent. La darba jintemm il-vjagg, l-ammont tieghu
jittiehed awtomatikament mill-karta ta’ kreditu li [-utent huwa obbligat jindika meta jirregistra fl-
applikazzjoni. L-applikazzjoni fiha wkoll mezz sabiex issir evalwazzjoni: ix-xufiera jistghu jigu
evalwati mill-passiggieri u bil-maglub. Marki medji tant ¢ertu limitu jistghu jwasslu ghall-eskluzjoni
mill-pjattaforma. Fil-kuntest tas-servizz li jisejjah UberPop, huma xufiera individwali mhux
professjonali li jizguraw it-trasport tal-passiggieri permezz tal-vetturi taghhom stess.

FI-2014, I-Asociacion Profesional Elite Taxi (iktar il quddiem “Elite Taxi”), organizzazzjoni
professjonali ta’ xufiera tal-belt ta’ Barcelona fi Spanja, ipprezentat rikors quddiem il-Juzgado de lo
Mercantil n 3 de Barcelona (qorti tal-kummeré Nru 3 ta’ Barcelona, Spanja) li bih talbet b’mod
partikolari li tigi ssanzjonata |-kumpannija Spanjola Uber Systems Spain (iktar ’il quddiem “Uber
Spain”), kumpannija li tifforma parti minn grupp li jamministra |-pjattaforma msemmija, ghal
kompetizzjoni ingusta max-xufiera ta’ Elite Taxi. B'mod partikolari, Elite Taxi tqis li Uber Spain ma
ghandhiex id-dritt li tipprovdi s-servizz UberPop fil-belt ta’ Barcelona. Fil-fatt, la Uber Spain, la I-
proprjetarji u lanqas ix-xufiera tal-vetturi kkon¢ernati ma ghandhom il-licenzji u l-awtorizzazzjonijiet
previsti mir-regolament dwar is-servizzi tat-taxi adottat mill-belt ta’ Barcelona.

Peress li gieset li s-soluzzjoni tat-tilwima tirrikjedi I-interpretazzjoni ta’ diversi dispozizzjonijiet tad-
dritt tal-Unjoni, il-Juzgado Mercantil n 3 de Barcelona ddecidiet li taghmel lill-Qorti tal-Gustizzja
numru ta’ domandi dwar il-klassifikazzjoni tal-attivita ta’ Uber fid-dawl tad-dritt tal-Unjoni kif ukoll
tal-konsegwenzi li ghandhom jirrizultaw minn din il-klassifikazzjoni.

Fil-konkluzjonijiet tal-lum, |-Avukat Generali Maciej Szpunar jirrileva gabel kollox li ghandu jigi
ddeterminat, essenzjalment, jekk is-servizzi offruti mill-pjattaforma jibbenefikawx mill-principju ta’
liberta li jigu pprovduti servizzi bhala “servizzi tas-socjeta tal-informazzjoni”“jew jekk dawn jaqghux

! Direttiva 98/34/KE tal-Parlament Ewropew u tal-Kunsill, tat-22 ta’ Gunju 1998, |i tistabbilixxi procedura ghall-ghoti ta’
informazzjoni fil-qasam tal-istandards u tar-Regolamenti Tekni¢i (GU Edizzjoni Spegjali bil-Malti, Kapitolu 13. Vol. 20, p.
337), kif emendat bid-Direttiva 98/48/KE tal-Parlament Ewropew u tal-Kunsill, tal-20 ta’ Lulju 1998 (GU Edizzjoni Spegjali
bil-Malti, Kapitolu 13, Vol. 21, p. 8) — issostitwit bid-Direttiva (UE) 2015/1535 tal-Parlament Ewropew u tal-Kunsill, tad-9
ta’ Settembru 2015, li tistabbilixxi pro¢edura ghall-ghoti ta’ informazzjoni fil-qasam tar-regolamenti teknic¢i u tar-regoli
dwar is-servizzi tas-Soc¢jeta tal-Informatika (GU 2005, L 241, p. 1); Direttiva 2000/31/KE tal-Parlament Ewropew u tal-
Kunsill, tat-8 ta’ Gunju 2000, dwar céerti aspetti legali tas-servizzi minn socjeta tal-informazzjoni, partikolarment il-
kummer¢ elettroniku, fis-Suq Intern (Direttiva dwar il-kummer¢ elettroniku) (GU Edizzjoni Spec¢jali bil-Malti, Kapitolu 13,
Vol. 25, p. 399).

fil-qasam tat-trasport’ irregolat mid-dritt tal-Istati Membri. Fl-ewwel kaz, il-licenzji u I-
awtorizzazzjonijiet previsti mir-regolament tal-belt ta’ Barcelona li tikkoncerna t-thaddim ta’ Uber
jistghu jkunu inkompatibbli mal-principju ta’ liberta li jigu pprovduti servizzi, filwaqt li, fit-tieni kaz, I-
Istati Membri huma fil-principju liberi li jirregolaw I-attivita taghha.

L-Avukat Generali jqis li, ghalkemm hija I-qorti nazzjonali li ghandha tiddetermina u tevalwa |-fatti,
is-servizz inkwistjoni huwa servizz imhallat, peress li parti minn dan is-servizz jitwettaq b’'mod
elettroniku u |-parti I-ohra, mid-definizzjoni taghha, le.

o«

Issa, servizz imhallat jista’ jaga’ fil-kuncéett ta’ “servizz tas-socjeta tal-informazzjoni” meta 1) is-
servizz li ma jkunx ipprovdut elettronikament ikun ekonomikament indipendenti minn dak ipprovdut
permezz ta’ dan il-mezz (dan huwa I-kaz, b’mod partikolari, ta’ pjattaformi ta’ senserija ghax-xiri ta’
biljetti tal-ajru jew ghall-prenotazzjoni ta’ lukanda) jew 2) il-fornitur jipprovdi s-servizz kollu (jigifieri
kemm il-parti tas-servizz ipprovdut b’'mezz elettroniku kif ukoll dak ipprovdut b’'mezz mhux
elettroniku) jew jezercita influwenza deciziva fuq il-kundizzjonijiet tal-provvista ta’ dan tal-ahhar,
b’tali mod li z-zewg servizzi jifformaw haga shiha integrali, sakemm I-element principali (jew |-
elementi essenzjali kollha tat-tranzazzjoni) jitwettag b’'mod elettroniku (dan huwa I-kaz,
perezempju, tal-bejgh ta’ oggetti online).

Skont I-Avukat Generali, ebda wahda minn dawn iz-zewg kundizzjonijiet ma hija ssodisfatta mis-
servizz ipprovdut minn Uber. F’dan ir-rigward, I-Avukat Generali josserva li x-xufiera li jsuqu fil-
kuntest tal-pjattaforma Uber ma jwettqux attivita specifika li tezisti indipendentement minn din il-
pjattaforma. Ghall-kuntrarju, din I-attivita tista’ tezisti biss permezz tal-pjattaforma, li minghajrha hija
ma jkollha I|-ebda sens. L-Avukat Generali jirrimarka wkoll li Uber tikkontrolla I-fatturi
ekonomikament importanti tas-servizz tat-trasport urban offrut taht din il-pjattaforma. Fil-fatt, Uber i)
timponi fug ix-xufiera kundizzjonijiet minn gabel ghall-a¢¢ess ghall-attivita u I-ezercizzju taghha; ii)
tikkumpensa finanzjarjament lix-xufiera li jwettqu numru kbir ta’ vjaggi u tindikalhom il-postijiet u I-
perijodi fejn jistghu jkollhom numru kbir ta’ rotot u/jew fuq tariffi vantaggjuzi (b’hekk tippermetti lil
Uber tadatta l-offerta taghha ghall-varjazzjoni fid-domanda minghajr ma tezercita restrizzjoni
formali fuq ix-xufiera); iii) tezercita kontroll, ghalkemm indirett, fuq il-kwalita tax-xoghol tax-xufiera, i
jista’ sahansitra jwassal ghall-eskluzjoni tax-xufiera mill-pjattaforma, u iv) tiddetermina, fil-fatt, il-
prezz tas-servizz.

Dawn il-karatteristici jeskludu li Uber tista’ titgies li hija sempli¢i intermedjarja bejn ix-xufiera u I-
passiggieri. Barra minn hekk, fil-kuntest tas-servizz imhallat offrut mill-pjattaforma Uber, huwa bla
dubju t-trasport (ghaldagstant is-servizz mhux ipprovdut b’mod elettroniku) li huwa s-servizz ewlieni
u li jaghtiha tifsira ekonomika.

L-Avukat Generali jikkonkludi li s-servizz ta’ intermedjazzjoni bejn il-passiggier u x-xufier, ipprovdut
b’mod elettroniku, la huwa indipendenti (ara I-punt 1 iktar ’il fug) u langas principali (ara I-punt 2
iktar ’il fuq) fir-rigward tal-provvista tat-trasport. Ghaldaqgstant, is-servizz ipprovdut minn Uber
ma jistax jigi kklassifikat bhala “servizz tas-soc¢jeta tal-informazzjoni”. Pjuttost jirrigwarda I-
organizzazzjoni u I-gestjoni ta’ sistema kompluta ta’ trasport urban fuq talba.

Barra minn hekk, Uber ma toffrix servizz ta’ carpooling, peress li d-destinazzjoni tintghazel mill-
passiggieri u peress li x-xufiera huma rremunerati b’ammont li jagbez hafna s-semplic¢i rimbors ta’
spejjez minfuqga.

Fid-dawl tal-fatt li s-servizz tat-trasport jikkostitwixxi, minn perspettiva ekonomika, I-element principali, filwaqt
li s-servizz ta’ intermedjazzjoni bejn ix-xufier u |-passiggieri permezz tal-applikazzjoni ghal smartphones
huwa element sekondarju, |-Avukat Generali jipproponi li I-Qorti tal-Gustizzja taghti risposta li s-servizz
offrut mill-pjattaforma Uber ghandu jigi kklassifikat bhala “servizz fil-qasam tat-trasport”.

% Direttiva 2006/123/KE tal-Parlament Ewropew u tal-Kunsill, tat-12 ta’ Dicembru 2006, dwar is-servizzi fis-suq intern (GU
2006, L 376, p. 36). Din id-direttiva, li d-direttivi msemmija fin-nota precedenti huma specifikazzjonijiet taghha, teskludi
mill-kamp ta’ applikazzjoni taghha s-servizzi fil-gasam tat-trasport, inkluzi s-servizzi urbani u t-taxis.

Minn din l-interpretazzjoni jirrizulta li l-attivita ta’ Uber ma hijiex irregolata mill-prin€ipju ta’ liberta li jigu
pprovduti servizzi fil-kuntest tas-“servizzi tas-socjeta tal-informazzjoni” u li ghaldagstant hija suggetta ghall-
kundizzjonijiet ta’ dhul ta’ vetturi mhux residenti ghat-trasport nazzjonali fl-Istati Membri ® (fdan il-kaz, il-
pussess tal-licenzji u tal-awtorizzazzjonijiet previsti mir-regolament tal-belt ta’ Barcelona).

NOTA: ll-konkluzjonijiet tal-avukat generali ma jorbtux lill-Qorti tal-Gustizzja. Ir-rwol tal-avukat
generali huwa i jipproponi lill-Qorti tal-Gustizzja, b’mod kompletament indipendenti, soluzzjoni
guridika ghall-kawzi li jkunu gew assenjati lilu. L-imhallfin tal-Qorti tal-Gustizzja fil-prezent bdew
jiddeliberaw fuqg dan il-kaz. Is-sentenza ser tinghata iktar 'il quddiem.

NOTA: Ir-rinviju ghal decizjoni preliminari jippermetti, lill-grati tal-Istati Membri fil-kuntest ta’ kawza mressqga
quddiemhom, li jitolbu lill-Qorti tal-Gustizzja interpretazzjoni tad-dritt tal-Unjoni jew li tiddeciedi dwar il-validita
ta’ att tal-Unjoni. Il-Qorti tal-Gustizzja ma taqtax il-kawza nazzjonali. Hija I-qorti nazzjonali li ghandha ssib
soluzzjoni ghall-kawza skont id-decizjoni tal-Qorti tal-Gustizzja. Din id-decizjoni torbot, bl-istess mod, lill-grati
nazzjonali I-ohra li quddiemhom titressaq problema simili.
Dokument mhux uffi¢jali ghall-uzu tal-mezzi tal-komunikazzjoni li ma jorbotx lill-Qorti tal-Gustizzja.
It-fest shih tas-sentenza jinsab fuq is-sit CURIA mill-jum li fiha tinghata s-sentenza
Kuntatt ghall-istampa: Holly Gallagher @& (+352) 4303 3355

Ritratti tal-gari tal-konkluzjonijiet jkunu disponibbli fuq “Europe by Satellite” @ (+32) 2 2964106

3 Artikolu 91 TFUE.

